
ACTA DA SESIÓN ORDINARIA CONXUNTA REALIZADA POLAS COMISIÓNS INFORMATIVAS 

PERMANENTES EN DATA 22 DE XANEIRO DE 2026 

 
 
COMISIÓN INFORMATIVA DE PRESIDENCIA, SEGURIDADE, URBANISMO, OBRAS, SERVIZOS E 
MEDIO AMBIENTE 
 

 

Rogos e preguntas 

 
 
Rogos de UniónXCambre presentados por escrito 

 

 “1º.- Visto que foron aceptados no seu día os seguintes rogos pero non se recibiu informes ou resposta 
ao formulado en temas como: 

 

a. Trasladar o informe da policía local sobre a modificación da circulación en rúa Rocón. 

b. Informe do xefe de Planeamento e Xestión da Área de Urbanismo sobre a caducidade do 
contrato do PXOM en 2022. 

c. Estudar a posibilidade de publicar os vídeos dos plenos en Youtube. 

d. Remisión do plan de contratación do goberno do PP. 

e. Emisión de informes pendentes para facer efectivos as mocións aprobadas en pleno: EDAR de 
Bens, Vía Ártabra ou o acceso a TedEC entre outras. 

f. Informe que avale as declaracións da alcaldesa de que a obra do campo de fútbol de Brexo-
Lema é ilegal. 

g. Executar o plan de rebacheo presentado por UxC. 

h. Instar ao Concello de Coruña ao arranxo do camiño de Nebrixe. 

i. Resolución de pagamento ou desestimento do convenio Campo de Fútbol Pousadoira en Brexo-
Lema. 

j. Reparación da senda de Cela incluída no contrato de mantemento de camiños nas parroquias 
de Bribes, Cecebre e outros. 

Roga que se cumpran cos rogos aceptados ao longo do ano pasado”. 

 

A Sra. presidenta intervén e manifesta que acepta o rogo. 

A continuación a Sra. presidenta concede o uso da palabra á Sra. Prieto Miramontes quen, unha vez 
concedido, manifesta que respecto deste rogo presenta un rogo parecido para que se acepte e dado 

que non se cumpren, dado que están a incumprir todo; di que simplemente hai que mirar o que está 
aceptado e dar resposta. 

A Sra. presidenta interven e manifesta que toma nota e tratará de cumprir. 

 

 “2º.- Rogan que se remitan na maior brevidade posible as actas da Xuntas de Goberno Local aos 
membros da Corporación así como que se poña ao día a publicación de ditas actas no portal de 
transparencia do Concello de Cambre”. 

A Sra. presidenta intervén e manifesta que acepta o rogo. 

 

A Sra. presidenta concede o uso da palabra á Sra. Prieto Lamas quen, unha vez concedido, manifesta 
que o seu grupo apoia os rogos presentados por UxC e polo BNG. 

A Sra. presidenta concede o uso da palabra á Sra. Prieto Lamas quen, unha vez concedido, pregunta 
respecto dos plenos se hai algún avance para a súa publicación en Youtube; ao que a Sra. presidenta 
manifesta que é un tema moi delicado; di que non lle ofrece completa seguridade de que haxa 
manipulacións. 

 

 “3º.- Rogan que se convoque a Comisión de seguimento do Plan Xeral, previos informes de Secretaria 
e Xefe de Planeamento e Xestión”. 

 

A Sra. presidenta intervén e manifesta que acepta o rogo, sempre e cando dentro dun prazo razoable, 
dado que son informes exhaustivos e completos, dada a extensión da documentación e di que 
necesitan tempo, di que en canto se poida se convocará. 

 

 

“4º.- Visto o estado no que se atopan os baixos da Barcala en onde está situados os locais dos grupos 
municipais, con baldes para recoller as goteiras que allí hai, roga que se amañen e garantir un espazo 
en condicións aos grupos municipais para poder exercer as súas funcións”. 

 

A Sra. presidenta intervén e manifesta que acepta o rogo; que xa se solicitou a peritación dos danos, 
polo que espera que en breve o perito se poña en contacto para avaliar os daños e tramitar o sinistro. 

 

 
Rogos do PsdeG-PSOE presentados por escrito 

 

 “1º.- Roga que se repare ou recoloque o sinal do paso de peóns situado na travesía da Igrexa, xa que 
actualmente se encontra tumbado e non é visible. Esta situación impide que os condutores sexan 
advertidos correctamente da existencia do paso de peóns, co conseguinte risco para a seguridade vial. 
Achega foto para unha mellor localización e comprobación do estado do sinal”. 
 
A Sra. presidenta intervén e manifesta que acepta o rogo. 

A continuación, a Sra. presidenta concede o uso da palabra ao Sr. Castro Uzal quen, unha vez 
concedido, manifesta que este sinal xa está amañado. 
 
 
 
 
“2º.- Á altura da peixería Fede, na rúa Constitución, existe unha fochanca na calzada. Roga que se 
repare á maior brevidade posible, dado o risco que supón para vehículos e peóns”. 
 
A Sra. presidenta intervén e manifesta que xa deu orde á brigada; que están a esperar que pare de 
chover para levar a cabo estas reparacións.  
 
 
 
“3º.- O 23 de outubro volveu a preguntar pola situación do contrato de limpeza e se lles respondeu que 
“dende fai unha semana están niso”. Pasaron xa varias semanas dende entón, polo que entende que o 
asunto xa debería estar resolto, especialmente tendo en conta que, segundo a súa información, os 
cambios que había que realizar non eran moitos. Por isto, roga que se lles informe de maneira 
inmediata sobre o estado final do contrato e a súa execución”. 
 
 
A Sra. presidenta concede o uso da palabra ao Sr. Vázquez Pérez quen, unha vez concedido, manifesta  
que se continúa cos pregos dende o departamento de Obras e Servizos e agarda telos para o mes de 
febreiro. 
 
 
 
Rogos do Bloque Nacionalista Galego presentados por escrito 

 
 
“1º.- Este rogo, non é un rogo, é unha demanda inmediata: Levan sen contestar os rogos e as 
preguntas, están sen presentar a documentación que no pleno aproban. A nosa paciencia ten un límite 
señores do Partido Popular. Xa é tempo de que cumpran coas obrigas legais dirixidas ao resto da 
corporación. 
 
Dende o BNG, non van transixir con estas faltas á legalidade e, polo que solicita que, de xeito 
inmediato, repasen, fagan os deberes, e resolvan. Dean as respostas e explicacións demandadas, ben 
en comisións informativas, ou en plenos, e envíen a documentación pendente”. 
 
A Sra. Prieto Miramontes manifesta que está contestado. 
 
A Sra. presidenta concede o uso da palabra ao Sr. Vázquez Pérez quen, unha vez concedido, manifesta 
que está aceptado.  
 
 
 
“2º.- Nos montes de Armental levouse a cabo no mes de decembro a tala de eucaliptos e como 
consecuencia do paso dos grandes tractores e procesadoras, desfixeron o camiño que usaron para 
sacar as toradas de madeira, amáis diso, eliminaron exemplares de castiñeiros e carballos. Abonda dicir 
que estas especies están protexidas e non deben ser obxecto de tala. É significativo, que estas 

madeireiras, sexan empresas grandes ou pequenas, campan polo territorio coma ovellas o prado sen 
importarlles as consecuencias. É deber dos concellos, aínda que non sexan competentes para a 
autorización das talas, velar por que non se produzan ilegalidades, nin prexuízo ao ben público, como 
son os nosos camiños. Dende o BNG ven como ano tras ano, van desaparecendo especies autóctonas 
e medran os eucaliptos sen que se faga nada por parte das administracións. É, polo que, solicitan que 
diante das actitudes das madeireiras cheas de desprezo polo territorio, e pola lei, que sexa o concello 
quen vele polo cumprimento da lei, e mesmo amplíe a súa vixiancia facendo presión ás empresas 
depredadores esixindo o cumprimento estrito de todo o que atinxe a esa actividade. Así mesmo, 
comunique puntualmente á Xunta de Galicia os reiterados incumprimentos que veñen mantendo no 
concello de Cambre”. 
 
A Sra. presidenta intervén e manifesta que recolle o rogo. 
 
 
 
“3º.- No lugar de Fontenla, número 4 fai seis meses que non dispoñen do colector de orgánico, 
incumprindo así a boa xestión do lixo. Solicita que se repoñan á maior brevidade”. 
 
A Sra. presidenta intervén e manifesta que falou onte co Consorcio, di que se comprometeu a repoñelo 
e di que insistirá nisto. 
 
 
 
“4º.- No lugar de Fontenova, en Pravio, concretamente no campo da festa hai unha zona con bancos e 
mesas metálicas, onde un dos bancos está coa base de ferro levantada, de tal xeito que ao haber un 
parque ao carón del, calquera crianza se pode cortar con ese elemento. Solicita que se arranxe á maior 
brevidade”. 
 
A Sra. presidenta intervén e manifesta que acepta o rogo e que enviará á brigada. 
 
 
 
“5º.- No lugar de Outeiro número 9 A, en Brexo Lema hai un farol que a penas alumea. Solicito que se 
amañe”. 
 
 
A Sra. presidenta intervén e manifesta que xa deu orde para o seu amaño. 
 
 
 
“6º.- No parque da Igrexa de Cambre hai un número de farois que non funcionan, se ben, houbo veciños 
que xa avisaron do feito. Solicita que se arranxe axiña, pois é un dos parques con máis afluencia de 
xente”. 
 
A Sra. presidenta intervén e manifesta que acepta o rogo. 
 
 
Rogos de Alternativa dos Veciños presentados por escrito 

“1º.- As medidas fiscais e administrativas de Galicia para este 2026 inclúen no artigo 61-62 diferentes 
modificacións da Lei do solo. Roga que se lle dea difusión, tanto en como pode repercutir á veciñanza e 
ao PXOM xa que pode seer unha oportunidade para moitas vivendas e veciño do noso concello mentres 
esperan polo PXOM”. 
 
A Sra. presidenta intervén e manifesta que acepta o rogo; que se avaliará co técnico de Urbanismo. 
 
 
Rogo de Alternativa dos Veciños presentado oralmente 
 
 
-Roga que se solicite á administración competente que, neste caso cre que é Estradas do Estado, que 
se amañe de xeito inmediato unha grande fochanca existente na N-550 antes da incorporación á 
estrada AC-214. 
 
A Sra. presidenta intervén e manifesta que se porá en contacto para solicitalo. 
 
 
Preguntas de UniónXCambre presentadas por escrito 
 
 
“1ª.- Cales son as directrices que se están a seguir á hora de decidir que fochancas tapar?”. 
 
 
A Sra. presidenta intervén e manifesta que as directrices a seguir son segundo a listaxe de Obras e 
Servizos e o achegado por eles; que, cando o tempo o permita, comezarán o seu amaño. 
 
 
 
“2ª.- As lousas da parte frontal do concello están rompendo, que pensa facer o goberno ao respecto?”. 
 
A Sra. presidenta intervén e manifesta que isto se mirou coa brigada; que o gran problema é que non 
teñen a maquinaria necesaria e indicada para facelo e están a estudar a súa solución. 
 
 
 
 
“3ª.- Con que obxectivo se decidiu unir o local do que fai uso a Asociación da Terceira Idade da Barcala 
coa ludoteca municipal?”. 
 
A Sra. presidenta intervén e manifesta que o criterio foi poder acceder a un espazo baleiro e sen uso e 
poder darlle uso a ambos locais. 
 
 
 
“4ª.- Tralas rozas realizadas nos camiños públicos, hai veciños que presentaron queixas ao concello xa 
que as cunetas quedaron cheas de restos vexetais impedindo a correcta evacuación da auga, que 

acaba circulando polas pistas e entrando nos portais das vivendas. Tendo en conta que se lles indicou 
asos veciños que ían resolver o problema e a día de hoxe segue sen resolverse, cando van limpar esas 
cunetas?”. 
 
A Sra. presidenta intervén e manifesta que a empresa di que cumpre segundo o contrato e que fai os 
traballos que se especifican no prego; di que o reforzo o hai que facer coa brigada. 
 
 
 
“5ª.- Cal é o motivo de que leven semanas unhas valos municipais diante da inmobiliaria de Cambre 
delimitando a maior parte da beirarrúa?”. 
 
A Sra. presidenta intervén e manifesta que se trata dun balcón de cristal que ameaza a súa caída e a 
Policía local como medida preventiva colocou os valos nesa zona; di que é unha obra que ten que 
asumir a comunidade de veciños do edificio; que están a esperar que a empresa que vai a facer o 
traballo comece a obra. 
 
 
 
“6ª.- Nas últimas semanas a veciñanza nos traslada a súa preocupación pola entrada sen autorización 
en varios locais e domicilios do noso concello, que nos pode dicir a Sra. alcaldesa ao respecto?”. 
 
A Sra. presidenta intervén e di se lle pode especificar o día e o local para poder responderlle. 
 
 
Preguntas do PSdeG-PSOE presentadas por escrito 
 
 
“1ª.- En relación coa proposta do POS+adicional 2026, quere saber se se vai a volver a esperar ao día 6 
de febreiro para aprobar, á última hora e sen marxe de debate, as obras que vostedes decidan, co único 
obxectivo de non perder a subvención, ou se esta vez teñen intención de consensuar coa oposición as 
actuacións a incluír. 
 
Agás que consideren que consensuar coa oposición consiste simplemente en enviar un whatsapp 
preguntando que “caminito” queren levar ao POS”. 
 
A Sra. presidenta concede o uso da palabra ao Sr. Vázquez Pérez quen, unha vez concedido, manifesta 
que respecto das propostas dos POS, agora mesmo co tempo, o persoal e os recursos de que 
dispoñen, non teñen un contrato en vigor cunha empresa redactora de proxectos; di que o que están a 
facer é o máis práctico e rápido, que é recuperar proxectos que non se tiñan executado no seu 
momento; di que non é o ideal, pero é a situación que se ten neste momento. 
 
A Sra. presidenta concede o uso da palabra ao Sr. Alcantarilla Rei quen, unha vez concedido, manifesta 
que hai moitos proxectos; que o normal sería falar con todos os grupos da corporación e decidir entre 
todos os proxectos a realizar. 
 
A Sra. presidenta concede o uso da palabra ao Sr. Vázquez Pérez quen, unha vez concedido, manifesta 
que non hai proxectos; que están a tirar dos que hai e que son factibles de recuperar con rapidez. 

A Sra. presidenta concede o uso da palabra ao Sr. Carballada Rodríguez quen, unha vez concedido, 
manifesta ao Sr. Vázquez Pérez que con unha pouca intelixencia emocional, xa non polítíca, que faga a 
reunión que solicita o Sr. Alcantarilla Rei. 
 
 
A Sra. presidenta concede o uso da palabra ao Sr. Vázquez Pérez quen, unha vez concedido, manifesta 
que pide desculpas e que agora mesmo traslada os proxectos que están a mirar e que están abertos a 
falar e a reunirse. 
 
 
A Sra. presidenta concede o uso da palabra á Sra. Prieto Miramontes quen, unha vez concedido, 
manifesta que é cuestión de actitude; que dado a situación penosa na que se atopan, o teñen que 
contar e dicir e que as cousas varían. 
 
 
A Sra. presidenta concede o uso da palabra ao Sr. Castro Uzal quen, unha vez concedido, manifesta 
que a veciñanza pide que todos os grupos traballen arreo no mesmo punto; que son proxectos de 
lexislaturas anteriores aprobados polo pleno municipal que se están a recuperar, que están avanzados 
e se poden levar para non perder eses cartos, e di que non entende que agora se poñan en dúbida. 
 
 
A Sra. presidenta concede o uso da palabra ao Sr. Carballada Rodríguez quen, unha vez concedido, 
manifesta que non é así, que non se poñen en dúbida; o que di é que o grupo socialista fai unha 
proposta que se reúnan que falen, e logo eles apoian; que quere que o goberno o explique. 
 
A Sra. presidenta concede o uso da palabra á Sra. Pan Lesta quen, unha vez concedido, manifesta que 
hai que convocar unha reunión, pero que non se pode improvisar. 
 
 
 
A Sra. presidenta intervén e manifesta que todos están de acordo que o que se vai presentar é 
necesario porque son POS aprobados por todos os grupos; que a única dúbida é a prioridade ou a orde 
e que se pode solucionar de forma rápida. 
 
A Sra. presidenta concede o uso da palabra ao Sr. Vázquez Pérez quen, unha vez concedido, manifesta 
que espera mellorar a comunicación cos grupos e di que polo medio que soliciten dará traslado da 
información. 
 
A Sra. presidenta concede o uso da palabra á Sra. Prieto Miramontes quen, unha vez concedido, 
manifesta que é moi importante a comunicación. 
 
 
 
Preguntas do Bloque Nacionalista Galego presentadas por escrito 
 
 
“1ª.- Teñen algunha novidade da Xunta de Galicia sobre a demanda das beirarrúas dende Quintán en 
Cecebre ata Bribes? Tiveron algunha xuntanza onde se tratara o tema?”. 

A Sra. presidenta intervén e manifesta que si houbo unha reunión coa Conselleira de Infraestruturas, 
que se trasladou esta petición e quedou en estudalo e dar unha resposta. 
 
 
 
“2ª.- Teñen contestación de Audasa sobre o estado lamentable do vial en Cecebre na zona do Pazo?”. 
 
A Sra. Prieto Miramontes engade que tivo unha chamada do asesor da Alcaldía onde se lle indica que 
este camiño está recollido no inventario, co que di que hai que arranxalo xa e di que solicita prioridade 
para isto. 
 
 
 
“3ª.- Que novidades teñen ao respecto das conversas co arcebispado dos locais da igrexa susceptibles 
de ser usados pola veciñanza?”. 
 
A Sra. presidenta intervén e manifesta que, a día de hoxe, están a esperar polos informes do diácono. 
 
 
Preguntas da Alternativa dos Veciños presentadas por escrito 
 
 
 
“3ª.- Para cando o bando ou carteis informativos nos contedores? A situación é lamentable en distintas 
zonas por culpa do incivismo. 
 
A Sra. presidenta intervén e manifesta que é unha tarefa pendente; que cada certo tempo se lembra na 
páxina do concello; que en canto poidan, se poñen con isto. 
 
 
 

COMISIÓN INFORMATIVA DE ECONOMÍA, FACENDA, CONTRATACIÓN, RÉXIME INTERIOR E 
DESENVOLVEMENTO ECONÓMICO 
 
 
 
 
ROGOS E PREGUNTAS 

 

Rogos de UniónXCambre presentados por escrito 

 
 

“1º.- Roga que se lles acheguen as sentenzas xudiciais que por impagos de facturas ten o Concello de 
Cambre”. 

A continuación a Sra. presidenta concede o uso da palabra ao Sr. Vázquez Pérez quen, unha vez 
concedido, manifesta que acepta o rogo; que nestes meses chegaron sentenzas das empresas 
Cetanoil; David Pernas, coñecido como o Moucho Leroucho, e de Instelec; di que as fará chegar. 

 

 “2º.- Sobre expedientes con procedemento de contratos menores 

En concreto: 2025/002/000028. “Dirección de obra e mantemento de camiños municipais nas parroquias 
de Bribes, Cecebre e outros”. 2025/C002/000029 “Redacción das obras de acondicionamento de locais 
municipais na Barcala con destino a arquivo”. Nos procedementos de referencia, tanto Secretaría como 
Intervención, informan desfavorablemente atendendo ás seguintes razóns: 

Expediente 0000/28: “Non se solicitou ofertas a tres empresas, tal e como dispón a instrución da 
OIRESCON, o que supón un incumprimento do sinalado nela, cando di: “De acordo co principio de 
competencia e como medida antifraude e e loita contra a corrupción, o órgano de contratación solicitará, 
cando menos, tres orzamentos, debendo quedar isto suficientemente acreditado no expediente. Se as 
empresas ás que se lles houbera solicitado o orzamento declinasen a oferta ou non responderan ao 
requirimento do órgano de contratación, non será necesario solicitar máis orzamentos. As ofertas 
recibidas así como a xustificación da seleccionada fomarán, en todo caso, parte do expediente. De non 
ser posible o anterior, deberá incorporarse ao expediente a xustificación motivada de tal extremo”. 

Neste expediente próponse un único licitador: “Abadeus Arquitectura S.L.P.” A única xustificación que 
dá a proposta do concelleiro delegado, para non solicitar tres ofertas, baséase na urxencia de contratar. 
Esta proposta é aprobada pola Xunta de Goberno. 

Expediente 000029: O mesmo comentario que o anterior, é dicir: ““De acordo co principio de 
competencia e como medida antifraude e e loita contra a corrupción, o órgando de contratación 
solicitará, cando menos, tres orzamentos, debendo quedar isto suficientemente acreditado no 
expediente. Se as empresas ás que se lles houbera solicitado o orzamento declinasen a oferta ou non 
responderan ao requirimento do órgano de contratación, non será necesario solicitar máis orzamentos. 
As ofertas recibidas así como a xustificación da seleccionada fomarán, en todo caso, parte do 
expediente. De non ser posible o anterior, deberá incorporarse ao expediente a xustificación motivada 
de tal extremo”. 

Ademais, neste caso, advirten de que non consta xustificado ou prezo do contrato. O prezo figura na 
memoria asinada polo concelleiro delegado, pero non consta informe técnico que xustifique o dito prezo, 
polo que se informa desfavorablemente. 

A xustificación que deu á proposta do concelleiro delegado para non solicitar tres ofertas é a seguinte: 
“Así mesmo os prazos perentorios fan conveniente que esta licitación se efectúe mediante invitación a 
un único licitador, polo que se dispón que se remita invitación na seguinte arquitecta por considerar que 
pode estar capacitada para a execución deste contrato: Olga Pérez Sanmartin”. 

Sobre a xustificación, da falta de informe técnico do prezo de licitación, nada se di nin na proposta do 
concelleiro nin no acordo de aprobación da Xunta de Goberno. 

Visto o anterior, expón: 

En canto á falta das, obrigadas, tres ofertas ou no seu caso de non ser posible a xustificación de tal 
extremo. 

É evidente que non se pode aceptar nin a urxencia en contratar, nin os prazos perentorios, como 
xustificación, posto que isto pode xustificar a elección da tipoloxía de contrato, neste caso como menor, 
pero en ningún caso xustifica o incumprimento do procedemento de solicitar invitación a tres empresas 
e menos cando cursar tres invitacións cos medios telemáticos actuais é inmediato. Só se pode cursar 

unha invitación se se xustifica suficientemente esa opción. É dicir, porque o invitado ten calidades, 
confirmadas e verificables, de exclusividade que xustifican o encargo. 

En definitiva a pregunta sería que méritos excepcionais teñen “Dª Olga María Pérez Sanmartin”, da cal 
se di na proposta do concelleiro: “por considerar que pode estar capacitada”, é dicir nin sequera se 
comprobou que efectivamente está capacitada, e “Abadeus Arquitectura S.L.P.” para que se lles curse 
invitación en exclusiva?”. 

Por todo o que antecede, roga que se xustifique ante esta comisión cal foi o criterio para elixir, en 
exclusiva, a Dª Olga María Pérez Sanmartin e a Abadeus Arquitectura S.L.P.?. 

Por outra banda, dado que non hai informe técnico, de onde sacou o concelleiro o prezo de licitación 
que propón, en expediente 2025/C002/000029 “redacción das obras de acondicionamento de locais 
municipais na Barcala con destino a arquivo”. 

 
A continuación a Sra. presidenta concede o uso da palabra ao Sr. Vázquez Pérez quen, unha vez 
concedido, manifesta que no seu momento este concello se atopaba nunha situación moi complicada, 
en concreto, no departamento de Obras e Servizos, sen técnicos necesarios e proxectos, polo que se 
contratou a esta arquitecta para intentar asegurar o diñeiro e o investimento para este concello; di que, 
con respecto dos criterios elixidos, é simplemente elixir a alguén que poida realizar o traballo no menor 
tempo posible, dadas as urxencias nese momento. 
 
A continuación a Sra. presidenta concede o uso da palabra ao Sr. González Leirós quen, unha vez 
concedido, manifesta que entón non se acepta o rogo. 
 
 
A continuación a Sra. presidenta concede o uso da palabra  á Sra. Prieto Lamas quen, unha vez 
concedido, manifesta que, para que lle poida quedar claro, a xustificación de cal foi o criterio para elixir 
a Dª Olga María Pérez Sanmartin e “Abadeus Arquitectura S.L.P. é que era urxente e que eles decidiron 
que eran os mellores. 
 
A continuación a Sra. presidenta concede o uso da palabra ao Sr. Vázquez Pérez quen, unha vez 
concedido, manifesta que era pleno mes de agosto, era urxente e era o que había dispoñible. 
 
 

Rogo do PSG-PSOE presentado por escrito 

 

 “1º.- Cando estaba o anterior goberno non soamente dende o seu grupo se solicitaba que se lles 
informara por escrito da situación dos contratos básicos, senón que o propio Partido Popular tamén o 
pedía. 

En maio de 2025, xa con vostedes no goberno, volveu a solicitar exactamente o mesmo: que se lle 
informara por escrito da situación dos contratos básicos e que a citada información se actualizara 
periodicamente. Ese rogo foi aceptado, pero, como outros moitos, non se cumpríu. 

Por todo isto, solicita, de novo, que se lle informe por escrito da situación actual de todos os contratos 
básicos. 

 
A continuación a Sra. presidenta concede o uso da palabra ao Sr. Vázquez Pérez quen, unha vez 
concedido, manifesta que acepta o rogo. 

Rogos do Bloque Nacionalista Galego presentados por escrito 
 

 

“1º.- Aparecen na prensa novas sobre o documento do orzamento sen que por parte do goberno 
municipal se tivera feito aínda ningunha xuntanza ao respecto. Xa van moitas sesións plenarias onde o 
BNG leva demandando respecto institucional sobre o funcionamento dos órganos de decisión, e mesmo 
os previos, como é o caso que aquí se apunta. Diante destes feitos, solicito que calquera información 
trasladada aos medios de comunicación, onde o conxunto da corporación debe estar informado, sexa 
sempre posterior as xuntanzas necesarias cara a chegar a acordos, e sobre todo, ter o máximo 
coñecemento como procede”. 

 
A continuación a Sra. presidenta concede o uso da palabra ao Sr. Vázquez Pérez quen, unha vez 
concedido, manifesta que respecto do que se publicou na prensa, simplemente se dixo que se ían reunir 
cos grupos municipais e darlles traslado desta proposta de orzamentos, pero sen entrar en detalles 
sobre o orzamento, dado que serían os grupos municipais os primeiros en coñecelos; di que acepta o 
rogo. 

 
A continuación a Sra. presidenta concede o uso da palabra ao Sr. Carballada Rodríguez quen, unha vez 
concedido, manifesta que, de maneira casual e fortuíta, recibíu unha chamada convocándoo para unha 
reunión sobre orzamentos. 

 

 
Preguntas de UniónXCambre presentadas por escrito 
 
 
 
“1ª.-A canto ascenden os pagos, en termos de contía e intereses, do concello por sentenzas en contra 
polo impagamento de facturas?”. 
 
A Sra. presidenta concede o uso da palabra ao Sr. Vázquez Pérez quen, unha vez concedido, manifesta 
que con respecto de Cetanoil os intereses de demora son 5.944 euros e o importe de facturas é de 
18.924,76 euros. 
 
 
 
“2ª.- No goberno de UxC  se iniciou un proceso selectivo de prazas de Protección Civil cun gran número 
de solicitantes deixando formalizado e autorizado polo concello pertinente o tribunal que o goberno de 
PP rexeitou asegurando que formarían un novo. A día de hoxe o procedemento segue parado. Cal é o 
motivo?”. 
 
 
A Sra. presidenta concede o uso da palabra ao Sr. Vázquez Pérez quen, unha vez concedido, manifesta 
que o proceso non está parado; que por parte de Réxime Interior se está a estudar para a contratación 
dun gabinete psicotécnico para a realización da primeira proba do proceso de selección. 

“3ª.- Cando se vai a devolver aos veciños e ás veciñas as cotas pagadas para as actividades deportivas 
e culturais?”. 
 
A Sra. presidenta concede o uso da palabra ao Sr. Vázquez Pérez quen, unha vez concedido, manifesta 
que non se cobrou nada, polo que non hai nada que devolver nestes momentos. 
 
 
 
“4ª.- Se vai tramitar o modificado do Ramón Barba para concluír as obras?”. 
 
A Sra. presidenta concede o uso da palabra ao Sr. Vázquez Pérez quen, unha vez concedido, manifesta 
que están pendentes dunha reunión coa construtora e coa dirección de obra para concretar este punto e 
a posibilidade de continuar as obras. 
 
 
 
“5ª.- Cal é o período medio de pagamento a provedores?”. 
 
A Sra. presidenta concede o uso da palabra ao Sr. Vázquez Pérez quen, unha vez concedido, manifesta 
que ao peche do ano, no cuarto trimestre de 2025, era de 197,34 días; di que se baixou 30 días con 
respecto do trimestre anterior. 
 
 
 
“6ª.- Poden explicar como os funcionarios da Axencia de Desenvolvemento Local poderán acceder ao 
sistema de intermediación laboral do Servizo Público de Emprego para dar o servizo de orientación 
laboral tal e como afirmou o concelleiro Rubén Vázquez?”. 
 
A Sra. presidenta concede o uso da palabra ao Sr. Vázquez Pérez quen, unha vez concedido, manifesta 
que os funcionarios non acceden ao sistema de intermediación laboral do Servizo Público de Emprego; 
que o que fan é cando a veciñanza o necesita se lles informa e asesora. 
 
A Sra. presidenta concede o uso da palabra á Sra. Díaz Baldomir quen, unha vez concedido, manifesta 
que na comisión de data 18 de decembro de 2025 ela preguntou por que se renunciara a esta 
subvención; ao que o Sr. Vázquez Pérez dixo que isto o realizaría o persoal da ADL; que como poden 
desenvolver este traballo se non acceden acceder ao sistema de intermediación laboral do Servizo 
Público de Emprego.  
 
A Sra. presidenta concede o uso da palabra ao Sr. Vázquez Pérez quen, unha vez concedido, manifesta 
que a pregunta está respondida. 
 
A Sra. presidenta concede o uso da palabra á Sra. Díaz Baldomir quen, unha vez concedido, manifesta 
que a pregunta non está respondida. 
 
A Sra. presidenta concede o uso da palabra ao Sr. Vázquez Pérez quen, unha vez concedido, manifesta 
que por parte do persoal da ADL se pode orientar, axudar e proporcionar información laboral. 

A continuación, as Sras. Pan Lesta e Díaz Baldomir solicitan que conste en acta que o Sr. Vázquez 
Pérez non lles contesta cando a Sra. Díaz Baldomir pedíu que repitise o dito. 
 
 
 
Preguntas do PsdeG-PSOE presentadas por escrito 
 
 
“1ª.- Que cursos se están a impartir actualmente no Centro de Formación Municipal do polígono do 
Espírito Santo?”. 
 
A Sra. presidenta concede o uso da palabra ao Sr. Vázquez Pérez quen, unha vez concedido, manifesta 
que actualmente ningún. 
 
 
 
 
“2ª.- Que cursos se teñen previsto impartir no Centro de Formación Municipal do polígono do Espírito 
Santo este ano 2026?. 
 
A Sra. presidenta concede o uso da palabra ao Sr. Vázquez Pérez quen, unha vez concedido, manifesta 
que espera que nos meses de maio xuño comece o obradoiro Proxedis co curso de socio-sanitario. 
 
 
“3ª.- Como vai o proceso de contratación da auxiliar de Servizos Sociais cuxo contrato remata en marzo 
de 2026. Roga que non se lle responda indicando que este posto se vai a cubrir co persoal 
administrativo que se contratará a través do POS+adicional 2026, aprobado o día 15 deste mes, xa que, 
tal e como vostedes mesmos indicaron, a citada contratación é un reforzo extraordinario e non se debe 
utilizar para cubrir unha necesidade estrutural nunha praza que xa existe.” 
 
 
A Sra. presidenta concede o uso da palabra ao Sr. Vázquez Pérez quen, unha vez concedido, manifesta 
que todavía non hai ningún proceso de contratración. 
 
 
 “4ª.- Xullo de 2025, outubro de 2025 e agora xaneiro de 2026. A ver se á terceira vai a vencida. Volve 
preguntar: das 133 prazas incluídas na RPT, cantas están actualmente ocupadas por funcionarios en 
activo e desempeñando efectivamente o seu posto de traballo?. E, por favor, absténanse de dicir que “o 
farán chegar”, e que o fagan chegar dunha vez. Que o poñan como propósito para este ano e faliciten a 
información solicitada de maneira clara e por escrito”. 
 
A Sra. presidenta concede o uso da palabra ao Sr. Vázquez Pérez quen, unha vez concedido, manifesta 
que actualmente hai 109 funcionarios, dos cales 88 son funcionarios de carreira e 21 interinos e, que a 
parte, a data 31 de decembro hai tres persoas laborables subvencionadas. 
 
 
Preguntas do Bloque Nacionalista Galego presentadas por escrito 
 
 
“1ª.- En que punto se atopan as conversas coas traballadoras e traballadores municipais?. 



 

 14 

 
A Sra. presidenta concede o uso da palabra ao Sr. Vázquez Pérez quen, unha vez concedido, manifesta 
que nestes momentos, como xa comentou en ocasións anteriores, se está coa convocatoria de 
comisións pendentes; que no mes de decembro se convocou a mesa de negociación para levar a cabo 
unha proposta de modificar a oferta de emprego público de 2024; que tivo lugar a mesa para dar 
coñecemento aos sindicatos de persoal con horarios especiais, como os conserxes de deportes; que a 
primeiros do mes de xaneiro se convocaron dúas comisións para tratar a produtividade e os planes de 
pensións; que se convocarán as comisións para tratar os temas pendentes, como os pagamentos dos 
atrasos pendentes de 2024 e 2025 das nómimas para o mes de febreiro; axudas sociais. 
 
 
 “2º.- Cal é a débeda actual a provedores do Concello de Cambre?”. 
 
A Sra. presidenta concede o uso da palabra ao Sr. Vázquez Pérez quen, unha vez concedido, manifesta 
que con data 31 de decembro de 2025 a débeda é de 7.698.129,42 euros; que nestes días se pagaron 
sobre 200.000 euros, co que esta cifra baixou e di que se continuará cos pagamentos. 
 
 
Pregunta de Alternativa dos Veciños presentada por escrito 
 
 
A continuación, a Sra. presidenta concede o uso da palabra ao Sr. Varela Fraguio quen, unha vez 
concedido, manifesta que a súa pregunta queda contestada coa pregunta que fixo a Sra. Louro López 
anteriormente. 
 
 
 

 
COMISIÓN INFORMATIVA DE SERVIZOS SOCIAIS, EDUCACIÓN, CULTURA, MOVEMENTO 
ASOCIATIVO, TURISMO, PATRIMONIO, SANIDADE, DEPORTES E XUVENTUDE  
 
 
 
 
ROGOS E PREGUNTAS 

Rogos de UniónXCambre presentados por escrito 
 

 

“1º.- Roga que se abra ao público de maneira urxente a Casa das Palmeras e que se recupere a 
programación de Xuventude no noso concello a cal está totalmente abandonada polo actual goberno 
municipal”. 

A Sra. presidenta concede o uso da palabra ao Sr. Lamela Vázquez quen, unha vez concedido, 
manifesta que xa se deu aviso á persoa seguinte na lista e agarda que se incorpore nos vindeiros días. 

“2º.- A situación das nosas instalacións deportivas seguen igual que cando preguntou por primeira vez 
fai tres meses. Roga, por terceira vez, que se amañen as canastras do pavillón de Lema, non hai dúbida 
da instalación, para que poidan adestrar en condicións.” 

 

A Sra. presidenta concede o uso da palabra ao Sr. Lamela Vázquez quen, unha vez concedido, 
manifesta que o martes día 27 se colocarán as canastras novas e a maiores os cables de seguridade 
novos. 

 

 “3º.- Roga que non se utilice a ludoteca municipal situada na Barcala para usos non propios dela e que 
poidan danar a instalación”.  

A Sra. presidenta intervén e manifesta que acepta o rogo; que dende logo están pendentes que non se 
faga un uso impropio dela nin se dane o local. 

 

 “4º.- Roga que se lles achegue a autorización de uso para facer unha cea de fin de ano no local que 
usa a Terceira Idade da Barcala”. 

A Sra. presidenta intervén e manifesta que non houbo autorización; que foi unha cea dos socios da 
Barcala, que non estaba aberta a outras persoas que non foran socios da asociación. 

 
 
Rogos do PSG-PSOE presentados por escrito 
 

 

“1º.- No pleno de novembro presentaron un rogo relativo aos focos fundidos do campo de Lendoiro-A 
Barcala. Naquel momento se lles respondeu que Instelec estaba a traballar niso e, textualmente, se 
dixo: “Por suposto que se acepta”. A día de hoxe, os focos continúan fundidos. Por isto, reitera este 
rogo e espera que, esta vez, se tome en serio. Se un rogo se acepta, se ten que cumprir e no pode 
quedar en saco roto. Roga, por tanto, que se repoñan os focos e que se faga, a ser posible, coa maior 
brevidade”. 

 

A Sra. presidenta intervén e manifesta que respecto deste tema, o orzamento que presentou a empresa 
era moi elevado e buscaron solucións alternativas; que é un campo que ten prevista unha reparación 
integral, incluída a iluminación; que  a solución que se deu é que no Dani Mallo hai focos que non se 
están a empregar e que poden ser compatibles en Lendoiro; que deu orde á empresa para que o 
comproben. 

 

A Sra. presidenta concede o uso da palabra ao Sr. Alcantarilla  Rei quen, unha vez concedido, pregunta 
se se ten previsto que neste ano  2026 o campo de Lendoiro estea rematado. 

A Sra. presidenta intervén e manifesta que esa é a previsión, a intención e o esforzo. 

“2º.- No pleno de decembro solicitou por escrito un informe sobre a posible cesión de locais da Igrexa 
ao Concello, despois de ter coñecemento pola prensa de que se estaban a manter conversacións coa 
Igrexa. Dende o goberno se aceptou o rogo e se lles indicou que se lles informaría. Pois ben, xa ten ese 
suposto informe, pero non porque se lle remitira aos dezasete membros da oposición, senón porque os 
catro concelleiros do goberno  decidiron que é mellor que se informen a través da prensa. 

Por todo isto, quere aclarar, en primeiro lugar, que un informe non é o mesmo que un artigo de prensa, 
por se non se explicou con suficiente claridade a vez anterior. En segundo lugar, roga que se empece a 
tomar en serio á oposición e que, cando se acepte un rogo de enviar un informe, o citado informe se 
remita formalmente a quen o solicita. E, por último, reitera que segue a solicitar ese informe, para que 
se lle facilite polas canles axeitadas e co contido correspondente”. 

 

A Sra. presidenta intervén e manifesta que non se pode trasladar un informe que non existe; que hai 
comunicacións iniciais, previas, contactos, pero sen proxecto nin informe; que están coas conversas 
iniciais; que están pendentes dunha reunión co diácono. 

A Sra. presidenta concede o uso da palabra ao Sr. Mallo Castro  quen, unha vez concedido, manifesta 
que a UxC lle gostaría coñecer cal foi o proxecto que o Concello presentou á diocese de Santiago. 
 
A Sra. presidenta intervén e manifesta que non é un proxecto, que é unha proposta. 
 
A Sra. presidenta concede o uso da palabra á Sra. Prieto Miramontes quen, unha vez concedido, 
manifesta que hai que ter unhas premisas claras e que debe de haber un decálogo a seguir. 
 
A Sra. presidenta concede o uso da palabra ao Sr. Castro Uzal quen, unha vez concedido, manifesta 
que igual o que había que facer xuntos é que a Igrexa, que dos seus bens que non sexan de culto, que 
pagaran impostos. 
 
 
Rogos do Bloque Nacionalista Galego presentados por escrito 
 

 “1º.- Diante da suspensión das actividades culturais de xeito sorpresivo, que xerou e xera alarma na 
veciñanza, resulta incredible a actitude do goberno municipal, nomeadamente a concelleira delegada, 
onde non se comunica polas canles axeitadas tal decisión e as repercusións. Resulta tamén 
incomprensible, que diante dunha pregunta feita por esta concelleira do BNG, a responsable non lle 
soubo indicar cal era o motivo. Toda esta situación dálle un sinal de alarma sobre o xeito de levar o 
concello, que é de costas aos/ás implicados/as directa ou indirectamente. Vén reclamando nunha 
sesión si e outra tamén,  que se lles dea participación, e sobre todo transparencia, para no caso, poder 
comprender estas actuacións, pero en riba de todo, reclama un respecto a quen sustenta nestas 
cadeiras que son as veciñas e os veciños de Cambre. Por todo o anterior exposto, solicita que antes de 
tomar calquera decisión deste calado se lles notifique aos grupos políticos se proceda do mesmo xeito 
aos/ás afectados/as e que se publique na páxina oficial do concello, calquera nova que sexa de interese 
á veciñanza. 

 

 

A Sra. presidenta intervén e manifesta que foi unha situación moi complicada dende o principio con esta 
empresa; que o compromiso, o traballo con esta empresa tanto dos funcionarios como da parte política 

foi absoluta; que houbo diálogo e comunicación; que ao longo dos meses, a empresa tivo cambios de 
dirección e, de repente, suspenden as actividades; que considera unha falta de respecto. 

 

 

A Sra. presidenta concede o uso da palabra á Sra. Prieto Miramontes quen, unha vez concedido, 
manifesta que entende que a situación é complexa; que, en concreto, se refire a quen non pode ser que 
a que concelleira delegada non saiba responder nada ao respecto. 

 

A Sra. presidenta concede o uso da palabra á Sra. Prieto Lamas quen, unha vez concedido, pregunta 
isto que se dícía que os veciños chamaban pola suspensión das actividades, dende cando o sabían. 

 

 

A Sra. presidenta concede o uso da palabra ao Sr. Vázquez Pérez quen, unha vez concedido, manifesta 
que en maio. 

 

A Sra. presidenta concede o uso da palabra á Sra. Prieto Lamas quen, unha vez concedido, manifesta 
que non entende moi ben que no último pleno se falou deste tema e  o Sr. Vázquez Pérez dixo que non 
tiñan notificación da suspensión e resulta que estaban enterados polos veciños. 

 

A Sra. presidenta concede o uso da palabra ao Sr. Vázquez Pérez quen, unha vez concedido, manifesta 
que cando el falaba co representante da empresa Axiña para corroborar o que lle dicían os veciños, 
este dicía que non;  que el se fiaba do que lle dicía a empresa. 

 

 
Rogo de Alternativa dos Veciños presentado por escrito 

 
 
“1º.- Dada a próxima celebración do seminario intensivo de defensa persoal para a muller na provincia 
da Coruña e sendo Cambre sede dunha das edicións. Roga que se lle dea difusión nos medios para 
que a veciñanza poida coñecer e anotarse para participar deste servizo”. 
 
A Sra. presidenta concede o uso da palabra ao Sr. Lamela Vázquez quen, unha vez concedido, 
manifesta que acepta o rogo. 
 
 
Preguntas de UniónXCambre presentadas por escrito 
 
 
“1ª.- Cando se volverán a poñer en marcha as actividades deportivas e culturais?”. 
 
A Sra. presidenta intervén e manifesta que canto antes se poida; que están a redactar os pregos. 

A Sra. presidenta concede o uso da palabra á Sra. Díaz Baldomir quen, unha vez concedido, di que 
quere manifestar que ela como concelleira desta corporación ten o dereito de facer as preguntas que 
considere oportunas e a recibir as respostas con respecto. 
 
 
 
 
“2ª.- En que mes se vai celebrar a Xuntanza do Maior?”. 
 
A Sra. presidenta intervén e manifesta que en marzo. 
 
 
 “3ª.- Se vai celebrar o entroido en Cambre?”. 
 
A Sra. presidenta intervén e manifesta que si. 
 
 
 
 
“4ª.- No mes de agosto, na prensa, anunciaron arranxos na escola infantil da Barcala, incluíndo o 
arranxo das humidades como confirmou a concellería responsable nunhas comisións informativas. A día 
de hoxe, eses arranxos non están feitos nin se foi mirar o traballo para presupostar, cando van cumprir 
o prometido?”. 
 
A Sra. presidenta intervén e manifesta que en agosto na prensa se anunciaron traballos que ía asumir a 
Xunta. 
 
 
 
“5ª.- Sendo coñecedores de que o Concello de Cambre emprega a Rede Cultural da Deputación para 
artellar de maneira variada a súa programación cultural e que existen facturas pendentes 
correspondentes a actuacións xa realizadas. Pregunta á concelleira de Cultura cal é o importe que o 
Concello adeuda na actualidade por estes conceptos, indicando de xeito claro o nome das actividades, 
as datas nas que se celebraron e a contía en débeda por cada unha?”. 
 
A Sra. presidenta concede o uso da palabra ao Sr. Vázquez Pérez quen, unha vez concedido, manifesta 
que a contía ascende a 42.000 euros en 28 facturas; di que para non numerar agora aquí todas elas, 
que remitirá a listaxe delas por correo electrónico. 
 
 
Preguntas do Bloque Nacionalista Galego presentadas por escrito 
 
 
“1ª.- No desenvolvemento da cabalgata de Reis, o percorrido foi adiantado cando menos na parroquia 
de Cambre, durante 45 minutos, o que fixo que quedaran moitas crianzas sen poder desfrutar da festa 
tal e como se lles prometera e diante dunha pregunta o Sr. Vázquez, este dixo que na Barcala apuraran 
moito???? 
 
Como??? Vostedes publicitan nos carteis un programa que incumpren perante case unha hora e 
respostan isto? Cal foi o motivo de que non foran capaces de levar a cabo o programa publicitado?”. 

A Sra. presidenta concede o uso da palabra ao Sr. Vázquez Pérez quen, unha vez concedido, manifesta 
que o motivo foi que ese día houbo mal tempo, frío e vento; que as carrozas non estaban cubertas, por 
isto se apuraron os tempos. 
 
 
 
“2ª.- As festas de Nadal están homoxeneizándose ata o punto que non sabe se están en Laponia ou en 
Ohio. Perdéuse este ano a oportunidade de salientar a figura do Apalpador, que esa si que é nosa, e 
que se está a recuperar en moitos sitios, pero non así en Cambre. Cal foi o motivo para que o 
Apalpador non aparecera en Cambre, organizado polo concello?”. 
 
A Sra. presidenta concede o uso da palabra ao Sr. Vázquez Pérez quen, unha vez concedido, manifesta 
que neste concreto non deu tempo a contratar este servizo do Apalpador; que procurará que en 
vindeiras edicións se poida recuperar esta tradición. 
 
 
“3ª.- E pasan os meses e pasan os anos, e pasan gobernos de UxC, e pasan os gobernos do PP, e as 
colonias felinas do noso concello seguen a monte. Non poden seguir alongando prazos, con distintas 
explicacións, a responsabilidade deste tipo de colonias feraces é do Concello!!. Entre tanto non enfían 
unha solución de consenso coas voluntarias, a que esperan para dar solución ao problema?. A este 
paso seguirán nacendo máis e máis, sen que se faga nada. Explíquelle señor concelleiro cal é o 
próximo paso para o arranxo, aínda que sexa provisional?”. 
 
A Sra. presidenta concede o uso da palabra ao Sr. Lamela Vázquez quen, unha vez concedido, 
manifesta que as voluntarias traballan en grupo facendo un rexistro; que se reunirá con elas. 
 
 
 
“4ª.- Cales son os prazos para o novo comezo das actividades socioculturais?”. 
 
A Sra. presidenta intervén e manifesta que se está a redactar os pregos e  se está a estudar facer un 
contrato ponte para non alongar máis esta situación. 
 
 
 
“5ª.- Tendo fondos de abondo nos bancos inmobilizado, non procede ter parado o Certame de pintura 
Concello de Cambre, durante máis tempo, como xa fixo o goberno de UxC. Teñen pensado convocalo 
este ano?”. 
 
A Sra. presidenta intervén e manifesta que para este ano, non; que a súa intención é recuperar todas 
estas actividades pouco a pouco; que se poden, sen dúbida, o farán. 
 
 
“6ª.- Teñen un catálogo de obras procedentes do Certame de Pintura?”. 
 
A Sra. presidenta intervén e manifesta que si; que hai un catálogo por ano.  
 
A Sra. Prieto Miramontes manifesta que expresou mal a pregunta, que se refire a inventario, non a 
catálogo; ao que a Sra. presidenta manifesta que o consultará. 

Preguntas de Alternativa dos Veciños presentada por escrito 
 
 
 
“1ª.- Este grupo municipal solicitou fai meses a convocatoria do Consello Escolar Municipal de Cambre. 
Por isto, volve a preguntar cando está previsto convocalo?”. 
 
A Sra. presidenta intervén e manifesta que a previsión é entre marzo e abril. 
 
 


